
দ্বিতীয় গৰ্ভাঙ্ক।







হোলোং ঘৰ।








(চাঙ্গৰ ওপৰত গদাধৰ, তলত এটা মানুহ আৰু বিবিধ জন্তু,

চাৰিচুকে চাৰিজন প্ৰহৰী, দেওধাই, বাইলুং)।








দেওধাই।—ৰোৱা হল আয়ুবৰ,

চৰাইদেউ স্বৰ্গত, স্বৰ্গীয় বিধানে।

স্নান কৰি স্বৰ্গদেৱে,—পাটচৰা উঠি—

লইছে আসন আহি হোলোং ঘৰত।

ধৰা হোক এবে, অভিষেক শান্তিকৰ্ম্ম

ৰীতি-বিধি মতে।

বাইলুং।- ভূভাগৰ অধীশ্বৰ

আজি স্বৰ্গদেৱ, মৰতৰ জীৱজন্তু

শাসনৰ হেতু।—সমস্ত জীৱৰ হই,

জীৱশ্ৰেষ্ঠ নৰ এটি বহিছে তলত,

শৰণ জনাই। ইষ্টদেৱ চোমদেউ

বুকুত ধাৰণ; ৰাজচিহ্ন হেঙ্গদান

ধৰিছে কৰত। হব লাগে হোলোঙ্গৰ

কাৰ্য্য আৰম্ভণ।

দেওধাই।—বংশমূল ইন্দ্ৰদেৱ!

তুষ্ট হোৱাঁ প্ৰভো! বংশধৰ গদাধৰ,

